О Б Р А З Л О Ж Е Н И Е

Заради заштита и спасување на луѓето, животната средина, материјалните добра, при​род​ни​те богатства, животинскиот и растителниот свет и културното наследство од природни не​по​го​ди и други несреќи во мир, кризна, вонредна и воена состојба, секоја земја создава систем за заштита и спасување. Системот треба да овозможи отстранување или намалување на опасностите, дејствување при појава на опасности од било кој вид и справување со предизвиканите последици врз населението и материјалните добра, со што треба да се обезбеди нормално функционирање на општеството во целина. 


За да може системот за заштита и спасување да функционира, развива и усовршува, истиот треба да биде поставен на подолгорочни основи, со јасна визија и посакувани цели, согласно националните законски одредби усогласени со меѓународните прописи. 

Целосното функционирање на ваквиот систем, се уредува со Националната стратегија за заштита и спасување.
Од тие причини, а имајќи го во предвид Законот за заштита и спасување (“Службен весник на Република Македонија“ бр. 36/04, 49/04 и 86/08), кој ја уредува материјата назаштитата и спасувањето на луѓето, животната средина, материјалните добра, при​род​ни​те богатства, животинскиот и растителниот свет и културното наследство од природни не​по​го​ди и други несреќи во мир, кризна, вонредна и воена состојба, нагласена е потребата од донесување на акт-Национална стратегија за заштита и спасување.

Заради важноста на проблематиката, во членот 8 од истиот закон нагласена е обврската на Собранието на Република Македонија да на предлог на Владата на Република Македонија, донесе Национална стратегија за заштита и спасување со што ќе се истакне и поддржи политичката волја за создавање и воспоставување на единствен систем за заштита и спасување.


Остварувањето на ваквиот систем  треба да се оствари преку: 

-Планирање и подготвување на активности за спроведување на мерките за заштита и спасување;


-Утврдување на стратешки среднорочни цели за заштита и спасување;  

-Истражувачко-нормативни и развојни проекти и 

-Организирање на дејства, активности и постапки од превентивен и оперативен карактер што ги спроведуваат органите на републиката, единиците на локалната самоуправа, трговските друштва, јавните претпријатија, установи и служби и здруженија на граѓани.
Светот многу брзо станува интерзависен. Сите држави, а со тоа и Република Македонија, треба да дејствуваат во новиот пристап на партнерство за градење на посигурен свет базиран на заеднички интерес и треба да ја споделат одговорноста кон спасување на човечки животи, имајќи на ум дека катастрофите не познаваат граници. Регионалната и меѓународната соработка во голема мера ќе ги зголеми шансите и можностите за постигнување на поголем напредок во намалувањето на последиците од природните непогоди и други несреќи, преку трансфер на технологија и размена на информации и зеднички пристап во активностите на превенција и намалувањето на последиците.


Со ваквиот пристап кон оваа проблематика како и заначењето кое треба да се даде со донесувањето на Стратегијата од страна на Собранието на Република Македонија, ќе овозможи не само создавање на единствен систем за заштита и спасување, туку и компатибилност со меѓународните прописи и норми кои ја регулираат оваа проблематика, со што нашата држава ќе се доближи до европсиките и светските тенденции и напори во справувањето со последиците и опоравувањето од природните не​по​го​ди и други несреќи, но во исто време ќе може и да даде помош на други земји.
